
Аннотация. Антидиабетик дорилар таъсир механизмига ва беморнинг 

индивидуал хусусиятларига қараб турли даражадаги токсиклик ва ён 

таъсирга эга бўлиши мумкин. Антидиябетик препаратни танлаш шифокор 

томонидан беморнинг индивидуал шароитлари ва биргаликдаги 

касалликларни ҳисобга олган ҳолда амалга оширилиши муҳимдир. Қон 

шакарини мунтазам мониторинг қилиш ва назорат қилиш ҳам исталмаган 

таъсирларнинг олдини олиш ва даволаниш хавфсизлигини таъминлаш учун 

жуда муҳимдир. 

 

Калит сўзлар: глибенкламид, гипогликемия, токсиклик, диабет, инсулин 

препаратлари 

 

Долзарблилик. Қандли диабетга қарши дориларнинг токсиклиги турли 

дориларнинг таркиби ва уларнинг метаболизмига боғлиқ. Диабетни даволаш 

учун қўлланиладиган препаратлар асосан қон шакарини назорат қилиш учун 

ишлатилади ва улар турли механизмлар орқали таъсир курсатади.  

Умуман олганда, инсулин препаратлари токсик бўлмаслиги керак. Лекин 

инсулиннинг юқори дозаларини узок вақт қабул қилиш гипогликемияга олиб 

келиши мумкин. Бу холат асаб тизимига таъсир қилиб, хушдан кетиш, 

эпилепсия ва ҳатто комага олиб келиши мумкин. 

Метформин: Бу энг кенг тарқалган диабетга қарши дори.Унинг асосий 

токсик таъсири лактаацидоз бўлиши мумкин, бу жуда кам холларда учрайди. 

Лактаацидоз нафас қискариши, куз хиралиги, юрак қувватсизлиги каби 

ҳолатларга сабаб бўлиши мумкин. 

Сулфонилмочевина препаратлари ҳам, гипогликемияни чақириши 

мумкин. Узоқ вақт қабул қилишда жигар ва буйрак фаолиятига салбий таъсир 

курсатиши мумкин. 

GLP-1 (гллюкоза транспортёр -1) агонистлари ва DPP-4 (диоксиацетон-

фосфатаза) ингибиторлари янги авлод препаратлари бўлиб, уларнинг 

токсиклиги нисбатан паст. Лекин баъзи беморларда меъда-ичак муаммолари 

ёки панкреатит каби жиддий асоратлар кузатилиши мумкин. 

Тиазолидиндионлар (мисол, пиоглитазон). Уларнинг тасири натижасида 

организмда суюқлик сақланиб қолиши мумкин, бу юрак етишмовчилигига 

мойилликни оширади. Шунингдек, улар жигарга салбий таъсир этиши 

мумкин. 

Алфа-глюкозидаза ингибиторлари (мисол, акарбоза). Бу препаратлар 

асосан меда-ичак тизимида газ, шишиш ва диарея каби таъсирларни келтириб 

чикаради. Уларнинг катта дозалари организмда витамин ва минералларнинг 

сурилишига салбий тасир килиши мумкин. 

Панкреатин стимуляторлари  (мисол, меглитинидлар): Бу турдаги 

дорилар инсулин секрециясини ошириш орқали қон гликозасини пасайишига 

ёрдам беради. Улар ўам гипогликемия хавфини ошириши мумкин, ва айрим 

ҳолларда вазн ошишига сабаб бўлиши мумкин.  

Токсикликка таъсир этувчи омиллар: 

  Доза: Катта дозалар дориларнинг токсик таъсирини оширади.  

 Буйрак ва жигар фаолияти: Бу органлар диабетга қарши 

дориларнинг метаболизми ва ажралиши учун жавобгар. Уларнинг 

етишмовчилиги токсикликни кучайтириши мумкин. 

 Юлдош, касалликлар: Юрак-қон томир касалликлари, буйрак ва 

жигар муаммолари токсикликни оширади.  

 GLP-1 рецептор агонистлари: Бу дорилар, мисол, лираглутид ёки 

семаглутид, инсулин секрециясини оширади ва ошқозон бўшашини 

секинлаштиради, бу орқали қон шакарини бошқаришга ёрдам беради. Улар 

баъзи ҳолларда меъда-ичак тизими билан боғлиқ ножуя тасирларни, масалан, 

кунгил айниши, қайт қилиш, диарея ва қорин оғриғини чақириши мумкин. 

Уларнинг энг жиддий асорати панкреатит (ўткир ёки сурункали) хавфини 

ошириши шунингдек, улар қолқонсимон безининг хавфли усмаларини 

ривожлантириш эхтимолини ошириши мумкин, лекин бу асоратлар жуда кам 

учрайди.  

Онкологик хавфлар: Айрим тадқиқотлар тиазолидиндионлар, айникса, 

пиоглитазон қабул қилиш узоқ муддатда сийдик пуфаги саратони хавфини 

ошириши мумкинлигини курсатган. 

Шунингдек, семаглутид каби GLP-1 агонистлари билан боғлик панкреас 

ва қалқонсимон бези усмалари хавфи мавжуд, лекин бу ҳолатлар кам учрайди. 

Диабетга қарши дори воситаларини кабул килишда туғри дозалаш, 

мунтазам текширувлар ва врачнингт кузатуви мухим ахамиятга эга. Дори 

воситаларини кабул килишда ножуя тасирлар сезилса, шифокорга мурожаат 

килиш лозим. 

Хулоса. Қандли диабетга қарши дориларнинг токсиклиги куплаб 

омилларга боғлиқ бўлиб, улар дори турига, дозалашга, беморнинг умумий 

саломатлигига ва йўлдош, касалликларига боғлик.  

Шулардан  куп учрайдиган токсик таъсирлар қўйидагилар: 

гипогликемия(инсулин ва сулфонилмочевина препаратларидан), лактаацидоз 

(метформиндан), меда-ичак муаммолари (GLP-1 агонистларидан) ва юрак-қон 

томир асоратлари (тиазолидиндионлардан). 

Шунингдек, баъзи дориларда сийдик пуфаги ва панкреас хавфли 

усмалари ривожланиши хавфи бор. Токсиклик хавфини камайтириш учун 

дори воситаларини врач тавсиялари асосида қабул килиш, мунтазам 

текширувлардан утиш ва ножуя тасирлар кузатилганда тезкор равишда 

тиббий ёрдамга мурожаат қилиш зарур. 

